
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса национальнöй политика министерство йылысь» Коми Республикаса Правительстволöн 2007 во öшым тöлысь 18 лунся 299 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Коми Республикаса национальнöй политика министерство йылысь» Коми Республикаса Правительстволöн 2007 во öшым тöлысь 18 лунся 299 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысь                                            В.Гайзер
Сыктывкар

2010 вося лöддза-номъя тöлысь 25 лун

191 №

Коми Республикаса Правительстволöн

2010 во лöддза-номъя тöлысь 25 лунся 191 №-а шуöм дорö
СОДТÖД
ВЕЖСЬÖМЪЯС,

мыйяс пыртöма «Коми Республикаса национальнöй политика министерство йылысь» Коми Республикаса Правительстволöн 2007 во öшым тöлысь 18 лунся 299 №-а шуöмö
«Коми Республикаса национальнöй политика министерство йылысь» Коми Республикаса Правительстволöн 2007 во öшым тöлысь 18 лунся 299 №-а шуöмын:

Коми Республикаса национальнöй политика министерство йылысь положениеын, мый вынсьöдöма шуöмöн (содтöд):

1) 1 пунктö содтыны «, а сiдзжö государственно-конфессиональнöй йитöдъясын Россия Федерацияса законодательство да Коми Республикаса законодательство збыльмöдысь» кывъяс;
2) 7 пунктын:

а) 3 подпункт гижны тадзи:

«3) коми йöзлысь национальнöй аслыспöлöслун, кыв да культура, а сiдзжö Коми Республикаын олысь мукöд войтырлысь кыв да культура видзан да сöвмöдан условиеяс котыртöм;»;

б) 6 подпунктын  «öтув удж сöвмöдöм.» кывъяс вежны «öтув удж сöвмöдöм;» кывъясöн; 

в) содтыны татшöм 7-8 подпунктъяс:

 «7) суйöр сайын олысь соотечественникъяслы отсöг сетан государственнöй политика нуöдöмын участвуйтöм;
8) Коми Республикаса олöмö пöртысь власьт органлöн уджöн координируйтöм кузя, Коми Республикаын религиознöй организацияяскöд öтув уджалöм серти меставывса асвеськöдлан органъяскöд öтув уджалöм кузя удж планируйтöм да олöмö пöртöм.»;
3) 8 пункт гижны тадзи:

«8. Министерство сылы сетöм могъяс серти вöчö татшöм шöр удж:

1) аслас компетенцияын лöсьöдö Коми Республикаса оланпас да Коми Республикаса мукöд правовöй акт балаяс да индöм ногöн сетö найöс Коми Республикаса Юралысьлы, Коми Республикаса Правительстволы видлалöм вылö; 
2) нуöдö Коми Республика мутасын национальнöй да межнациональнöй йитöдъяслы мониторинг да быд во сетö Коми Республикаса Юралысьлы Коми Республикаын государственнöй национальнöй политика олöмö пöртöм йылысь доклад, Коми Республика мутасын межнациональнöй конфликтъясысь öлöдöм кузя, гражданскöй обществолысь толерантносьт да консолидация сöвмöдöм кузя вöзйöмъяс;
3) нуöдö конфессиональнöй йитöдъяслы мониторинг да дасьтö Коми Республикаса Юралысьлы сылöн бöртасъяс подув вылын Коми Республикаын конфессиональнöй йитöдъяс йылысь доклад;

4) анализируйтö Коми Республикаын государственнöй национальнöй политика збыльмöдöмсö, а сідзжö разнöй этническöй котырö пырысь гражданалысь, кодъяс олöны Коми Республикаын, этнокультурнöй коланлун збыльмöдöмсö;
5) индöм удж нуöдан юкöнын öтувтö законодательствоöн вöдитчан практика; 
6) участвуйтö Коми Республика мутасын олысь этническöй котыръяслысь интересъяссö бурджыка дорйöм кузя вöзйöмъяс дасьтöмын;
7) аслас компетенцияö пырысь юалöмъяс кузя законодательство серти сетö отсöг национально-культурнöй автономияяслы, национально-культурнöй öтувъяслы, шöринъяслы, ассоциацияяслы, казакъяслöн котыръяслы, землячествояслы, мукöд котырлы да общественнöй öтувлы;
8) Коми Республика мутасын збыльмöдö мероприятие уджтасъяс да планъяс, кутшöмъясöс веськöдöма национальнöй кывъяс да культураяс видзöм да сöвмöдöм, межэтническöй öтув уджын юалöмъяс решитöм вылö;

9) отсалö велавны культура да кыв серти  пыр олöм вылö Коми Республикаö воöм мигрантъяслы; 
10) котыртö да нуöдö Войвывса этша лыда вужвойтырлöн традиционнöй оланноглы отсöг сетöм вылö, Войвывса этша лыда вужвойтыр лыдысь кочуйтысь кöр видзысьясöс могмöдан система лöсьöдöм да сöвмöдöм вылö мероприятиеяс; 
11) участвуйтö Коми Республика сайын олысь коми этническöй группаяслы отсöг сетан государственнöй политика нуöдöмын;
12) анализируйтö «Коми Республикаса государственнöй кывъяс йылысь» Коми Республикаса Оланпас збыльмöдöм да дасьтö Коми Республикаса Юралысьлы быдвося доклад;
13) дасьтö Коми Республикаса Правительстволы коми да роч кывъяс, кыдзи Коми Республикаса государственнöй кывъяс, сöвмöдöм могысь условиеяс лöсьöдöм вылö вöзйöмъяс;
14) могмöдö Республиканскöй термино-орфографическöй комиссиялысь удж;

15) участвуйтö коми кыв вылын географическöй объектъяслы нимъяс гижöмын да вöдитчöмын öтувъя корöмъяс, нормаяс да правилöяс индöмын; 
16) вуджöдö коми кыв вылö Коми Республикаса официальнöй Öтуввез-порталлысь материалъяс, официальнöя йöзöдöм вылö мöдöдöм Коми Республикаса текстъяс да правовöй актъяс, а сідзжö законодательствоöн урчитöм мукöд случай дырйи;

17) коланлун дырйи синхроннöя вуджöдö Коми Республикаса государственнöй кывъяс вылö Коми Республикаса государственнöй власьт органъясöн котыртöм заседаниеяс, сöвещаниеяс, сессияяс вылын сёрнитöмъяссö, отсалö вуджöдны Коми Республикаса государственнöй кывъяс вылö Коми Республикаын организацияясса канпаса печать гижöдъяс да официальнöй вывескаяслысь гижöдъяс;  

18) координируйтö да видзöдö Коми Республикаын да сы сайын финно-угор ёртасьöмын Министерствоса планъясöн да уджтасъясöн став тшупöда мероприятиеяс збыльмöдöм да материалъяс дасьтöм бöрся;

19) отсалö котыртны законодательство серти Коми Республикаса религиознöй организацияяслысь удж;
20) участвуйтö Министерстволöн Коми Республикаын религиознöй организацияяскöд ёртасян артмöдчöм (сёрнитчöм) балаяс да план балаяс дасьтöмын;

21) котыртö Коми Республикаса национальнöй политика министерство бердын религия кузя сöветлысь удж;

22) координируйтö суйöр сайын олысь соотечественникъяслы Коми Республикаöн отсöг сетан планъяс збыльмöдöм кузя олöмö пöртысь власьт органъяслöн, Коми Республикаса учреждениеяслöн да организацияяслöн уджöн; участвуйтö суйöр сайын олысь соотечественникъяскöд удж кузя артмöдчöм да план балаяс дасьтöмын;

23)   могмöдö урчитöм пöрадок серти суйöр сайын олысь соотечественникъясöс национальнöй йитöдъяс юкöнын д суйöрсайса организацияяскöд, войтыркостса организацияяскöд да фондъяскöд öтув удж;
24) урчитöм пöрадок серти öтув уджалö религиознöй организацияяскöд;

25) индöм ногöн йитчö национальнöй йитöдъяс юкöнын суйöрсайса странаса организацияяскöд да войтыркостса организацияяскöд;  
26) национальнöй политика юкöнын Коми Республикаса государственнöй учреждениеяслöн (водзö – государственнöй учреждениеяс) уджöн веськöдлö организационно-методическöя, координируйтö уджсö да видзöдö та бöрся;
27) индöм ногöн пыртö Коми Республикаса Правительствоö государственнöй учреждениеяс лöсьöдöм, реорганизуйтöм да бырöдöм кузя вöзйöмъяс;
28) индöм ногöн вынсьöдö государственнöй учреждениеяслысь уставъяс;
29) индöм ногöн нуöдö государственнöй учреждениеясса юрнуöдысьяслы аттестация;
30) индöм ногöн вöчö государственнöй заказ артмöдöм, меститöм кузя государственнöй заказчиклысь удж;
31) кырымалö урчитöм пöрадок серти урчитöм удж юкöнын государственнöй могъяс вылö, сы лыдын Министерствоса могъяс могмöдöм вылö тöвар вайöм, удж вöчöм, услуга вöчöм вылö государственнöй контрактъяс;

32) збыльмöдö  Министерство да государственнöй учреждениеяс видзöм вылö да Министерстволы сетöм могъяс збыльмöдöм вылö урчитöм Коми Республикалöн республиканскöй бюджетса сьöмöн вöдитчысьлысь да босьтысьлысь могъяс;

33) индöм ногöн вöзйö сетны национальнöй йитöдъяс сöвмöдöмö тöдчана пай пуктысь гражданалы государственнöй наградаяс; 
34) котыртö да дасьтö Министерствоын гражданскöй оборона кузя мероприятиеяс, координируйтö да контролируйтö государственнöй учреждениеясын «Коми Республикаын гражданаскöй оборона котыртöм да нуöдöм йылысь положение вынсьöдöм йылысь» Коми Республикаса Юралысьлöн 2008 во йирым тöлысь 13 лунся 97 №-а Индöдöн урчитöм компетенция серти гражданскöй оборона куя мероприятиеяс;

35) котыртö да дасьтö Министерствоса сотрудникъясöс, кодъяс лоöны запасын, мобилизуйтан дасьлун серти, мобилизуйтöм да войтырöс дорйöм, воинскöй учёт да бронирование кузя, координируйтö да контролируйтö государственнöй учреждениеясын мобилизация кежлö дасьтысян удж, войтырöс дорйöм, воинскöй учёт да бронирование кузя мероприятиеяс;

36) Россия Федерацияса законодательство да Коми Республикаса нормативнöй правовöй актъяс серти видзö юöр сетан ресурсъяс, а сідзжö законодательствоöн индöм компетенцияын этша йöзöдана юöръяс;
37) законодательство серти нуöдö архив документъяс, кутшöмъяс чукöрмисны Министерстволöн уджын, комплектуйтöм, видзöм, учёт вылö босьтöм да наöн вöдитчöм кузя удж;
38) индöм ногöн Министерство компетенцияö пырысь юалöмъяс кузя примитö гражданаöс, ас кадö видлалö гражданалысь шыöдчöмъяс, на серти примитö решениеяс да законодательствоöн индöм кадколастö ыстö шыöдчысьяслы вочакыв;
39) котыртö да збыльмöдö Министерствоын да государственнöй учреждениеясын пöжарысь видзчысян мераяс лöсьöдöм да олöмö пöртöм;
40) збыльмöдö «Удж видзöмын öткымын юалöм йылысь» Коми Республикаса Правительстволöн 2008 во тöвшöр тöлысь 29 лунся 16 №-а шуöмöн урчитöм компетенция серти Коми Республика мутасын удж видзöмын государственнöй политикалысь шöр туйвизьяс;

41) законодательство серти вöчö мукöд удж.»;

4) 11 пунктын:

а)  3 подпунктын «вежысьяс» кыв вежны «вежысь» кывйöн;
б) 13 подпункт гижны тадзи:

«13) вынсьöдö Министерстволысь регламент;»;
5) 13 пунктса медводдза абзацын «вежысьяс» кыв вежны «вежысь» кывйöн.
вудж. Коснырева Е.Г., 8265 пас

